
Қазақстан Республикасы 
Парламенті Сенатының 
депутаттары
  			    Т. Жүнісовке
Н. Бекеновке
Ж. Асановқа

2026 жылғы 9 сәуірдегі № 16-13-83Д/С хатқа 
Құрметті депутаттар!

Зеренді ауылындағы визит-орталықпен біріктірілген тарихи-өлкетану музейінің құрылысын аяқтау үшін Арнайы мемлекеттік қордан қаражат бөлу мәселесіне қатысты сауалдарыңызды қарастырып, келесіні хабарлаймын. 
2025 жылы Ақмола облысының Зеренді ауылында тарихи-өлкетану музейін салу үшін 200 млн теңге бөлінді.
Анықтама: жобаның жалпы құны 1,07 млрд теңгені құрайды (құрылыс-монтаждау жұмыстарының құны – 1,03 млрд теңге, техникалық қадағалау жұмыстарының құны – 30 млн теңге және авторлық қадағалау құны – 11 млн теңге).
Конкурстық рәсімдердің қорытындысы бойынша Ақмола облысының әкімдігі «Строй Тех IC» ЖШС-мен 1,03 млрд теңге сомасында құрылыс-монтаждау жұмыстарын жүзеге асыруға шарт (Шарт) жасасты. Нәтижесінде іргетасы қаланып, инженерлік желілер тартылды, бірінші қабаттың қабырғаларын кірпішпен қалау жұмыстары басталды.
Жаңа Бюджет кодексіне сәйкес және мемлекеттік басқаруды орталықсыздандыру шеңберінде 2026 жылдан бастап республикалық бюджеттен қаржыландырылатын жергілікті инвестициялық жобалар 2026-2028 жылдарға арналған жалпы сипаттағы трансферттер базасына (жергілікті бюджет) берілгені өздеріңізге белгілі.
Ақмола облысы әкімдігінің ақпаратына сәйкес «2026-2028 жылдарға арналған облыстық бюджет туралы» Ақмола облыстық мәслихаты сессиясының 2025 жылғы 10 желтоқсандағы №8С-24-2  шешіміне сәйкес жобаны аяқтау үшін 878,1 млн теңге бөлінді (1,07 млрд теңге жалпы бөлінген сома, ҚҚС қоса алғанда), оның ішінде қазіргі уақытта 349 млн теңге толық  игерілді.
Анықтама: қазіргі уақытта кірпіш қалау жұмыстары толық аяқталды, электрмен жабдықтау, жылыту және сумен жабдықтау жүйелерін жүргізу, жұмсақ жабынды орнату және алюминий витражды құрылымдарды монтаждау жұмыстары жүргізілуде. Құрылыс-монтаждау жұмыстары 50 %-ға аяқталды.
Шартқа сәйкес объектіні биылғы жылдың соңында пайдалануға беру жоспарланған.
Құрылыс жұмыстары үнемі және жоспар бойынша жүргізілуде. Объект және ондағы құрылыс жұмыстары Ақмола облысы әкімдігінің тұрақты бақылауында.


	              О. Бектенов

